
Apostull Zakheu nga te 70-t. Theodhor Trihini.
Oshénaret Athanasi e Joasafi ne Meteore

E marté, 20 prill 2021 - Shenjtori i dités.

JEMI NE KRESHMEN E MADHE TE PASHKES

(15 MARS - 2 MAJ)

Apostull Zakheu nga té 70-t. Theodhor Trihini. Oshénarét Athanasi e Joasafi né
Meteoré.

- Apostull Zakheu nga té 70-t -

Ngjarjen gé vulosi jetén e tij na e pérshkruan shén Llukai né kapitullin e 19 té
Ungjillit té tij, nga vargu 1-10. Ishte izraelit kryekumergar. Kumerqgarét, nénpunésa
té pushtuesve té urryer té idhujtaréve romake, konsideroheshin tradhtaré té ndyré
(sipas ligjit té Moisiut, meqgé kishin marrédhénie me paganét). Blinin prej tyre té
drejtén e grumbullimit té taksave dhe tatimeve, té cilat i kérkonin pastaj nga
populli né pérmasa shumé té fryra.

Arbitrariteti i tyre né vlerésimin e materialeve té taksueshme népér porte,
ngushtica, pika ose nyje komunikimi, ku ishin doganat e tyre, u jepte pasuri
kolosale. Ishin, domethéné&, hajduté té ligjéruar dhe shtypés, persona kaq té
neveritshém, saqé fjala kumergar nénkuptonte té padrejtin dhe mékatarin e
skajshém. Pér mé tepér nuk mbanin pushimin e sé shtunés, pika kryesore sé
bashku me rrethprerjen, e fesé judaike.

Por, shumé besonin tek Krishti, prandaj Ai u béri vérejtje kryepriftérinjve té



papendueshém: “Kumerqgarét edhe té pamoralshmet vené meé pérpara se ju né
Mbretériné e Peréndisé” (Mat.21.31). Me té vérteté Zakheu, gé hebraisht do té
thoté i pastér, i pafajshém ndjeu dicka té zgjohej brenda vetes sé tij dhe deshi té
shikonte Shpétimtarin gé kalonte né Jeriko.

Por, masa e madhe e njerézve e pengonte, ngaqé ishte shtatshkurtér. Atéheré nuk
mori parasysh pozitén gé kishte dhe u ngjit majé njé peme. Shpétimtari e thirri me
emrin e tij edhe pse ge “i panjohur” pér Te, té zbriste dhe ta priste né shtépiné e
tij. Dhe ashtu u bé, megjithé mérméritjet e njerézve, “se hyri té rrijé te njé njeri
fajtor” (Luk. 19.7).

Kryekumerqari u pendua dhe pendimin e tij e tregoi me vepra: Deklaroi se gjysmén
e pasurisé sé tij ua jepte té vobektéve dhe té gjithé atyre gé mund t’iu kishte marré
para né ményré teé padrejté do t'ua kthente katérfish pra shumé me tepér nga cfare
kérkonte Ligji i Moisiut (Numrave 5.7). Eshté mé se e qarté; se do té mbetej i
varfér! Jisui, né pérgjigje té njerézve qé pak mé pérpara ankoheshin, tha se u
shpétua familja e kumerqarit dhe se pikérisht veté “biri i njeriut erdhi té kérkojé e
té shpétojé té humburin” (Luk.19.10).

Sipas njé déshmie té hershme, Zakheu pasoi apostull Petron (29 gershor), i cili e
dorézoi (hirotonisi) episkop té Qesarisé sé Palestinés.

